КОМИ РЕСПУБЛИКАСА ЮРАЛЫСЬЛÖН
ИНДÖД

«Коми Республикаса архитектура, стрöитчöм да коммунальнöй овмöс  министерство йылысь» Коми Республикаса Юралысьлöн 2010 во урасьöм тöлысь 2 лунся 16 №-а Индöдö вежсьöмъяс пыртöм йылысь

Шуа:
1. Пыртны «Коми Республикаса архитектура, стрöитчöм да коммунальнöй овмöс  министерство йылысь» Коми Республикаса Юралысьлöн 2010 во урасьöм тöлысь 2 лунся 16 №-а Индöдö татшöм вежсьöмъяс:
Коми Республикаса архитектура, стрöитчöм да коммунальнöй овмöс  министерство йылысь положениеын, мый вынсьöдöма Индöдöн (содтöд):
6 пунктын:
1) 15 подпункт гижны тадзи:
«15) колана ногöн государствосянь видзöдö оланiн фондöн вöдитчöм да сiйöс видзöм бöрся, киын кутан форма вылö видзöдтöг, уна патераа керкаын жыръяс киын кутысьясöн öтувъя эмбур кутан правилöясö кутчысьöм бöрся, олан керкаяслöн, уна патераа керкаяслöн энергетическöй эффективносьтлöн корöмъяслы да вöдитчана энергетическöй ресурсъяс серти учёт нуöдан приборъяслöн корöмъяслы лöсяланлун бöрся, а сiдзжö олан жыръяслöн лöсяланлун бöрся, законодательствоöн урчитöм корöмъяс серти, коммунальнöй услугаяс сетан качество, объём да пöрадок бöрся;»;
2) содтыны татшöм выль 21-23 подпунктъяс:
«21) прöверитö колана ногöн уджö пыртан зданиеяслысь, стрöйбаяслысь, сооружениеяслысь энергетическöй эффективносьтлöн корöмъяслы да вöдитчана энергетическöй ресурсъяс серти учёт нуöдан приборъяслöн корöмъяслы лöсялöмсö;
22) урчитö уна патераа керкалöн энергетическöй эффективностлысь класс, показательяс лыд вылö босьтöмöн, мыйöн вöдитчöны энергетическöй эффективносьтлöн корöмъяслы уна патераа керкалысь лöсялöмсö урчитöм могысь, да уна патераа  керка йылысь мукöд юöр артыштöмöн;
23) нуöдö Коми Республика мутасын энергия видзöм да энергетическöй эффективносьт кыпöдöм юкöнын государственнöй политика Министерство уджлöн урчитöм юкöнын;»;
3) 21-52 подпунктъяс лöсялöмöн лыддьыны 24-55 подпунктъясöн.
3. Тайö Индöдыс вынсялö сiйöс кырымалан лунсянь.

